
IIl. OUTRAS DISPOSICIONS

CONSELLERIA DE EDUCACION, CIENCIA, UNIVERSIDADES E
FORMACION PROFESIONAL

RESOLUCION do 23 de maio de 2024, da Direccion Xeral de Ordenacién e
Innovacién Educativa, pola que se ditan instrucions para o desenvolvemento
das ensinanzas de educacioén infantil, educacion primaria, educacioén secundaria
obrigatoria e bacharelato no curso académico 2024/25.

O curriculo na Comunidade Auténoma de Galicia para as etapas educativas de educa-
cion infantil, educacion primaria, educacion secundaria obrigatoria e bacharelato concré-
tase, respectivamente, no Decreto 150/2022, do 8 de setembro, polo que se establecen
a ordenacion e o curriculo da educacion infantil na Comunidade Auténoma de Galicia; o
Decreto 155/2022, do 15 de setembro, polo que se establecen a ordenacion e o curriculo
da educacion primaria na Comunidade Autbnoma de Galicia; o Decreto 156/2022, do 15
de setembro, polo que se establecen a ordenacion e o curriculo da educacion secundaria
obrigatoria na Comunidade Autbnoma de Galicia; e o Decreto 157/2022, do 15 de setem-
bro, polo que se establecen a ordenacion e o curriculo do bacharelato na Comunidade
Auténoma de Galicia.

Pola sua vez, os aspectos regulados nestes decretos desenvdlvense a través da Orde
do 30 de maio de 2023 pola que se desenvolve o Decreto 150/2022, do 8 de setembro, polo
que se establecen a ordenacioén e o curriculo da educacion infantil na Comunidade Auténo-
ma de Galicia e se regula a avaliacion nesa etapa educativa; a Orde do 26 de maio de 2023
pola que se desenvolve o Decreto 155/2022, do 15 de setembro, polo que se establecen
a ordenacion e o curriculo da educacion primaria na Comunidade Auténoma de Galicia e
se regula a avaliacion nesa etapa educativa; a Orde do 26 de maio de 2023 pola que se
desenvolve o Decreto 156/2022, do 15 de setembro, polo que se establecen a ordenacion
e o curriculo da educacion secundaria obrigatoria na Comunidade Auténoma de Galicia e
se regula a avaliacién nesa etapa educativa; e a Orde do 26 de maio de 2023 pola que se
desenvolve o Decreto 157/2022, do 15 de setembro, polo que se establecen a ordenacion
e o curriculo do bacharelato na Comunidade Autdénoma de Galicia e se regula a avaliacion
nesa etapa educativa.

Nas ditas ordes habilitase para o seu desenvolvemento normativo a Direccién Xeral
de Ordenacién e Innovacién Educativa para ditar as medidas precisas para a sua exe-
cucion.

Por todo o anterior, é preciso ditar instruciéns para o desenvolvemento no curso 2024/25
das ensinanzas de educacion infantil, de educacién primaria, de educacién secundaria
obrigatoria e de bacharelato, nos centros docentes da Comunidade Auténoma de Galicia e,
de conformidade co exposto, como directora xeral de Ordenacion e Innovacion Educativa,

RESOLVO:

CAPITULO |
Disposicions xerais

Artigo 1.  Obxecto e ambito de aplicacion

1. Esta resolucién ten por obxecto ditar instrucions para o desenvolvemento das ensi-
nanzas de educacion infantil, de educacién primaria, de educacién secundaria obrigatoria
e de bacharelato para o curso académico 2024/25.

2. Esta resolucion é de aplicacion nos centros docentes sostidos con fondos publicos
correspondentes ao ambito de xestion da Comunidade Auténoma de Galicia nos cales se
impartan as ensinanzas de educacion infantil, educacién primaria, educacién secundaria
obrigatoria e bacharelato.

CAPITULO II
Educacion infantil

Artigo 2. Aspectos xerais na educacion infantil

1. Nas primeiras semanas do curso organizaranse as actuacions necesarias para favo-
recer a transicion desde a familia ou desde a escola infantil de primeiro ciclo a nova situa-
cion de ensino e aprendizaxe.

2. Propiciaranse contornas escolares saudables e seguras a través de medidas de pre-
vencion, hixiene e promocion da saude adaptadas a esta etapa educativa e atenderase ao
benestar emocional deste alumnado.

Artigo 3. Horario na educacién infantil

1. O horario escolar organizarase desde un enfoque globalizador € incluira propostas de
aprendizaxe que permitan alternar diferentes tipos e ritmos de actividade con periodos de
xogo e de descanso en funcion das necesidades do alumnado.

2. Os periodos lectivos organizaranse baixo criterios de flexibilidade que lle permitan ao
profesorado adecualos as caracteristicas das tarefas, de xeito que o horario estea sem-
pre ao servizo da metodoloxia. No desenvolvemento da xornada escolar combinaranse
tempos de rutinas con tempos de actividades especificas, segundo as caracteristicas e as
necesidades das alumnas e dos alumnos.

3. A direccion do centro podera asignarlle ao profesorado que non complete as horas
lectivas tarefas relacionadas prioritariamente coa atencion & diversidade e de apoio e re-
forzo para o alumnado do centro que o necesite; esta asignacion podera ser revisada unha
vez realizada a avaliacion inicial ou, de ser o caso, durante o curso.

Artigo 4. Planificacion do proceso de ensino e aprendizaxe

1. A planificacién do proceso de ensino e aprendizaxe debera garantir a imparticion do
curriculo do segundo ciclo ao longo dos seus tres cursos.

Para estes efectos, o profesorado distribuira os criterios de avaliacién e os contidos
establecidos no curriculo de cada area en cada un dos cursos, tendo en conta que cada
criterio de avaliacion e contido debe ser tratado, como minimo, nun dos tres cursos.

2. Poderanse elaborar programaciéns didacticas combinando, por nivel educativo, cal-
quera das tres areas da etapa: Comunicacion e Representacion da Realidade, Crecemento
en Harmonia e Descubrimento e Exploraciéon da Contorna.

3. Os criterios de avaliacion seran os referentes para valorar o progreso do alumnado
nos informes de avaliacion que se trasladan as nais, aos pais ou as persoas titoras legais.
Para estes efectos, o profesorado podera seleccionar en cada avaliacion os criterios de
avaliacion susceptibles de ser informados as familias.

4. As mestras e os mestres especialistas que exerzan o seu labor docente no ensino
de lingua estranxeira ou de aprendizaxes relacionadas coa sua especialidade poderan
participar na elaboracion da programacioén didactica da area da cal formen parte as ditas
aprendizaxes.

CAPITULO III
Educacién primaria

Artigo 5. Aspectos xerais na educacion primaria

1. Para favorecer a transicion do alumnado entre as etapas de educacién infantil e de
educacién primaria adoptaranse as medidas necesarias que se basearan na informacion

que consta nas correspondentes memorias finais, asi como nos informes do alumnado
elaborados ao final do curso 2023/24.

2. A planificacién do primeiro ciclo de educacion primaria basearase en metodoloxias
que non supofian unha ruptura abrupta respecto das empregadas durante a etapa de edu-
cacion infantil.

3. Para atender ao alumnado de forma coordinada nos aspectos educativos e emocio-
nais compre prestar especial atencion a transicion entre niveis e ciclos dentro desta etapa
e sera especialmente necesaria a colaboracion entre os equipos docentes.

Artigo 6. Horario na educacion primaria

1. A distribucion das areas en cada xornada e durante a semana realizarase atendendo
exclusivamente a razéns pedagodxicas e organizativas. Nese sentido, os centros docentes,
no uso da sua autonomia, poderan organizar o horario lectivo en cada xornada en sesiéns
ou medias sesions que se poderan agrupar co fin de potenciar estratexias metodoldxicas
para o desenvolvemento das competencias ou de traballo interdisciplinario.

2. A direccion do centro podera asignarlle ao profesorado que non complete as horas
lectivas tarefas relacionadas prioritariamente coa atencion & diversidade e de apoio e re-
forzo para o alumnado do centro que o necesite; esta asignacion podera ser revisada unha
vez realizada a avaliacion inicial ou, de ser o caso, durante o curso.

Artigo 7. Agrupacion de areas en ambitos

1. A constitucién de ambitos requirira autorizacion expresa do Servizo Territorial de
Inspeccion Educativa. Para estes efectos, os centros docentes remitiran a solicitude de
autorizaciéon e configuraran en XADE a oferta de ambitos (Mantemento > Convocatoria
2024/2025 > Ensinanzas > Ambitos) antes do 12 de xullo de 2024.

2. Os ambitos autorizados no curso 2023/24 consideraranse prorrogados no cur-
s0 2024/25 nos mesmos termos. No caso de que o centro non desexe continuar coa cons-
titucion deses ambitos, debera comunicalo a Inspeccién educativa e eliminar en XADE
para o curso 2024/2025 a configuracion da oferta de ambitos (Mantemento > Convocatoria
2024/2025 > Ensinanzas > Ambitos) antes do 12 de xullo de 2024.

CAPITULO IV
Educacién secundaria obrigatoria

Artigo 8. Oferta de materias no centro

1. Os centros docentes remitiran a direccion territorial correspondente, antes do 12 de
xullo de 2024, a solicitude de autorizacion excepcional para impartir cun nimero menor de
alumnado as materias optativas de terceiro e cuarto curso ou materias de opcién de cuarto
curso, tendo en conta a regulacion do artigo 4 da Orde do 26 de maio de 2023 pola que se
desenvolve o Decreto 156/2022, do 15 de setembro.

2. Na oferta das materias de linguas estranxeiras terase en conta que:

a) Con caracter xeral, o alumnado estudara o mesmo idioma na materia Lingua Es-
tranxeira nos catro cursos da etapa.

b) Con caracter xeral, o alumnado estudara o mesmo idioma na materia Segunda Lin-
gua Estranxeira no primeiro e no segundo curso da etapa.

c) O alumnado que opte por cursar un idioma diferente na materia Segunda Lingua
Estranxeira en terceiro ou en cuarto curso, sen cursala en anos anteriores, debera contar
coa competencia necesaria para poder seguir a programacion correspondente e acadar os
obxectivos previstos.

Artigo 9. Agrupacién de materias en ambitos

1. A constitucion de ambitos requirira autorizacion expresa do Servizo Territorial de
Inspeccion Educativa. Para estes efectos, os centros docentes remitiran a solicitude de
autorizacién e configuraran en XADE a oferta de ambitos (Mantemento > Convocatoria
2024/2025 > Ensinanzas > Ambitos) antes do 12 de xullo de 2024.

2. Os ambitos autorizados no curso 2023/24 consideraranse prorrogados no curso
2024/25 nos mesmos termos. No caso de que o centro non desexe continuar coa cons-
titucion deses ambitos, debera comunicalo a Inspeccion educativa e eliminar en XADE
para o curso 2024/2025 a configuracion da oferta de ambitos (Mantemento > Convocatoria
2024/2025 > Ensinanzas > Ambitos) antes do 12 de xullo de 2024.

3. No caso de que unha alumna ou un alumno deba cursar un ambito do que forme parte
unha materia obxecto de validacion ou exencion, o profesorado tera en consideracion esta
circunstancia para efectos da avaliacion.

Artigo 10. Exencidén da Segunda Lingua Estranxeira

1. O alumnado de primeiro e de segundo curso que presente dificultades continuadas
no proceso de aprendizaxe, en particular nas materias linguisticas, podera quedar exento
de cursar a materia de Segunda Lingua Estranxeira.

2. A decision sobre a aplicacion desta medida recaera na direccion do centro, unha
vez oidos a nai, 0 pai ou as persoas titoras legais da alumna ou do alumno, e podera ser
tomada:

a) Nos primeiros dias do curso, tendo en conta, de ser o caso, os informes elaborados
no final do curso 2023/24 polas persoas titoras en colaboracién co departamento de orien-
tacion coa proposta de alumnado que poida ser obxecto desta exencion.

b) Na sesién de avaliacién inicial, 0 equipo docente, & vista dos datos e informacion ana-
lizados, podera realizar outras propostas de exencion ou de incorporacion a dita materia.

Para estes efectos, a persoa titora, en colaboracion co departamento de orientacion,
elaborara un informe que incluira a descricion das dificultades continuadas que presenta a
alumna ou o alumno, asi como unha proposta das aprendizaxes en que se debe enfocar o
reforzo que recibira a alumna ou o alumno, que trasladara a direcciéon do centro para que
decida sobre a aplicacion da medida.

¢) No caso do alumnado que se incorpore ao centro procedente do estranxeiro ou de
féra da Comunidade Auténoma de Galicia despois de iniciado o curso escolar e de realiza-
da a sesion de avaliacion inicial, o informe que recolla a proposta para aplicar esta medida
elaborarase, de ser o caso, a partir dos resultados da sua avaliacion inicial.

3. Tras as decisions tomadas na avaliacion final do curso 2024/25 do sexto curso da
educacioén primaria e de primeiro curso da educacion secundaria obrigatoria, a persoa
titora, en colaboracion co departamento de orientacion, elaborara un informe que recolla
as propostas da medida de exencion da materia de Segunda Lingua Estranxeira para o
curso 2025/26, que sera entregado a direccién do centro.

Artigo 11. Incorporacién ao programa de diversificacion curricular

Para a incorporaciéon do alumnado ao programa de diversificacion curricular seguirase o
procedemento establecido no punto 8 do artigo 61 da Orde do 8 de setembro de 2021, logo
de realizada a avaliacion final correspondente.

A direccién do centro elevara a proposta de incorporacion do alumnado, xunto co resto
de documentacion do procedemento, antes do 12 de xullo de 2024, ao Servizo Territorial
de Inspeccién Educativa correspondente, quen emitira autorizacion expresa para o desen-
volvemento dos programas de diversificacion curricular.

Artigo 12. Matricula de honra

Co fin de garantir o principio de igualdade e a libre concorrencia entre todo o alumna-
do, as cualificaciéns obtidas na avaliacion final das ensinanzas de relixiébn e na materia
Proxecto Competencial non computaran no calculo da media para os efectos da mencién
de matricula de honra.

Artigo 13. Probas ou actividades personalizadas extraordinarias

1. Aiinscricién e a matricula realizaranse nos ultimos dez dias habiles do mes de maio no
centro educativo onde a alumna ou o alumno estivese matriculado por ultima vez no cuarto
curso da educaciéon secundaria obrigatoria.

2. As probas ou actividades personalizadas extraordinarias realizaranse no mes de xufio
€ 0 seu calendario e horario harmonizarase coas actividades lectivas finais de curso.

3. En cada centro docente no cal se realicen as probas ou actividades personalizadas
extraordinarias crearase unha comisién de avaliacion constituida polo conxunto de profe-
sorado encargado da avaliacion das materias, que tera as seguintes funciéns:

a) Deseno das probas para cada materia.

b) Organizacion e desenvolvemento das probas ou actividades personalizadas extraor-
dinarias.

c) Avaliacién e cualificacion das probas ou actividades personalizadas extraordinarias.
d) Elaboracién das actas da avaliacion.
e) Proposta de resolucion das reclamacions presentadas.

f) Outras que a direccion do centro lle encomende, dentro do seu ambito de competen-
cias.

4. Cada materia ou ambito seran avaliados por un Unico membro do profesorado que,
con caracter xeral, sera unha profesora ou un profesor que se encargue de impartilos no
curso académico, e asinara as actas de avaliacion correspondentes.

5. Realizarase unha sesion de avaliacion nas datas establecidas para a sesion de ava-
liacion final na cal participara o profesorado responsable das probas ou actividades e sera
coordinada pola persoa que exerza a xefatura de estudos ou a persoa en que delegue.

6. Os centros docentes en que se desenvolvan as probas ou actividades personaliza-
das extraordinarias daran, a través dos departamentos de orientacion, a informacién e a
orientacion que demanden as persoas interesadas. Para estes efectos, logo de rematado
0 proceso de matricula, o equipo directivo do centro encargarase de organizar e coordinar
unha xornada de acollemento para as persoas matriculadas, xunto coa orientadora ou o
orientador do centro, co fin de transmitir a informacion precisa, dar as instrucions que con-
sideren convenientes e aclarar as dubidas xurdidas para o mellor desenvolvemento destas
probas ou actividades personalizadas extraordinarias.

O profesorado informara, cando menos, dos obxectivos, criterios de avaliacion, conti-
dos, instrumentos de avaliacion e criterios de cualificacion de cada materia ou ambito en
que a alumna ou o alumno estea inscrito, asi como dos criterios de titulacion.

CAPITULO V
Bacharelato

Artigo 14. Oferta de materias no centro

Os centros docentes remitiran a direccion territorial correspondente, antes do 12 de
xullo de 2024, a solicitude de autorizacion excepcional para impartir cun nimero menor de
alumnado as materias de modalidade ou as materias optativas, tendo en conta a regulacion
do artigo 4 da Orde do 26 de maio de 2023 pola que se desenvolve o Decreto 157/2022,
do 15 de setembro.

Artigo 15. Materias pendentes

O alumnado que no curso 2023/24 optase por repetir segundo de bacharelato por ma-
terias soltas e, no curso 2024/25, volva optar por repetir por materias soltas debera matri-
cularse das materias pendentes e da materia comun Historia da Filosofia, no caso de non
tela cursada e superada.

Artigo 16. Cambio de modalidade ou via

1. O alumnado que cambie de modalidade ou via debera cursar e superar as seis mate-
rias especificas da nova modalidade ou via elixida, ©a materia obrigatoria e duas materias
de opcidén correspondentes ao primeiro curso, € a materia obrigatoria e duas materias de
opcién correspondentes ao segundo curso®, asi como todas as materias comuns e as
materias optativas de primeiro e de segundo curso.

2. As materias cursadas e superadas que non forman parte das materias requiridas para
efectos de titulacion pola nova modalidade ou via non se teran en conta para o calculo da
nota media de bacharelato.

Artigo 17. Alumnado que estea en posesion do titulo profesional de Musica ou de
Danza, de técnica ou técnico de Formacién Profesional ou de técnica ou técnico en Artes
Plasticas e Desefio

1. O alumnado que desexe cursar exclusivamente as materias comuns por estar en
posesion do titulo profesional de Musica ou de Danza, de técnica ou técnico de Formacion
Profesional ou de técnica ou técnico en Artes Plasticas e Desefio debera solicitalo ao for-
malizar a matricula de bacharelato.

A solicitude debera ir acompafada de documento acreditativo de estar en posesion do
titulo de graduada ou graduado en educacién secundaria obrigatoria ou equivalente e da
documentacion que acredite que esta en posesion titulo profesional de Musica ou de Dan-
za, técnica ou técnico de Formacion Profesional ou de Artes Plasticas e Desenio.

Este alumnado, ao ter que superar exclusivamente as materias comuns para a obten-
cion do titulo de bacharel, podera formalizar a matricula en calquera centro con oferta de
bacharelato con independencia da modalidade.

2. Este alumnado tera as mesmas condiciéns de permanencia e promocion no bachare-
lato que o resto do alumnado.

3. O centro matriculara este alumnado na aplicacién Xade elixindo a opcion que corres-
ponda:

a) No caso do réxime ordinario:

— Materias comuns — Técnicas/os de FP.

— Materias comuns — Artes Plasticas e Desefio.

— Materias comuns — Musica e Danza.

b) No caso do réxime de adultos:

— Oficial — Materias soltas.

Artigo 18.  Alumnado que cursa bacharelato en tres anos académicos

O centro matriculara na aplicacion Xade o alumnado que solicite cursar o bacharelato
en tres anos académicos elixindo a opcidn que corresponda:

a) No caso do réxime ordinario:

— Bac-3 anos — Deportistas Alto Nivel/Rendemento.

— Bac-3 anos — Ensinanzas profesionais Musica e Danza.
— Bac-3 anos — Outros.

b) No caso do réxime de adultos:

— Oficial — Materias soltas.

Artigo 19. Nota media da etapa

1. Anota media final da etapa obterase calculando a media aritmética das cualificacions
de todas as materias cursadas necesarias para obter o titulo de bacharel pola modalidade
ou via elixida. Para estes efectos, terase en conta que:

— As materias de 1° curso que tefan que ser cursadas e superadas para poder matri-
cularse en 2° curso de materias con relacion de continuidade consideraranse materias
necesarias para obter o titulo de bacharelato e, polo tanto, computaran no calculo da nota
media.

— A alumna ou o alumno debera indicar, no momento da solicitude de cambio de moda-
lidade ou via, se quere que se considere unha materia especifica, cursada e superada, da
modalidade que abandona como materia optativa.

— No caso do alumnado que titule, por decisién do equipo docente, pola superacion de
todas as materias agas unha, no calculo da sua nota media terase en conta a cualificacion
da materia non superada.

2. A nota media normalizada da etapa obterase calculando a media aritmética das cua-
lificacions de todas as materias cursadas, agas a cualificacion das ensinanzas de relixion,
necesarias para obter o titulo de bacharel pola modalidade ou via elixida, e coas mesmas
consideraciéns indicadas para a nota media final da etapa.

Artigo 20. Adquisicion doutra modalidade de bacharelato

As persoas que obtivesen o titulo de bacharel por unha das modalidades ou vias regula-
das no Decreto 157/2022, do 15 de setembro, e desexen adquirir outra modalidade ou via
deberan cursar e superar as materias especificas de modalidade de primeiro e de segundo
Curso que se requiran na nova modalidade ou via matriculandose no réxime de persoas
adultas e coas condiciéns que se establezan para eses efectos.

CAPITULO VI
Planificacion e seguimento das actividades lectivas

Artigo 21. Planificacion das actividades lectivas

1. A programacion didactica elaborarase por nivel educativo para cada unha das areas,
materias e ambitos e sera a mesma para todos os grupos do nivel.

No caso de que o centro imparta ensinanzas de bacharelato do réxime xeral e do réxime
de persoas adultas, a programacion didactica para as materias de cada réxime adaptarase
as caracteristicas propias do ensino de cada réxime.

2. As programaciéns didacticas, unha vez entregadas polo profesorado, seran publicas
para garantir o dereito do alumnado a unha avaliacion obxectiva e o cofiecemento do pro-
ceso de ensino e de aprendizaxe pola comunidade educativa. Neste sentido, os centros
daran visibilidade ao acceso publico a través da aplicacion informatica Proens, sen prexui-
zo doutros medios de difusion que desexen empregar.

Artigo 22. Seguimento e memoria

1. O profesorado realizara o seguimento das programacions didacticas nos seus gru-
pos de alumnado reflectindo informacién relevante de cada unidade didactica: as datas

de inicio e fin de imparticion e as sesiéns realizadas, o grao de cumprimento respecto ao
planificado, as propostas de modificaciéon e/ou mellora, a xustificaciéon razoada no caso de
producirse algunha desviacién e, de ser o caso, observacions.

2. Ao remate do curso académico a profesora ou o profesor que imparta unha area,
unha materia ou un ambito nun nivel determinado colaborara co resto do profesorado
que imparta a mesma area, materia ou ambito nese nivel para realizar o seguimento
final da programacion didactica desa area, materia ou ambito, recollendo informacion
sobre os resultados de avaliacion, a analise xeral de resultados de avaliacion en rela-
cidén cos cursos anteriores, o grao de cumprimento dos indicadores de logro, as pro-
postas xerais de modificacién e/ou mellora para o curso seguinte e, de ser o caso,
observacions xerais.

3. As xefaturas dos departamentos didacticos ou as coordinadoras ou os coordinadores
de ciclo, a vista da informacion reflectida no seguimento das programaciéns didacticas rea-
lizado polo profesorado, elaboraran a memoria final do departamento ou ciclo.

Artigo 23. Aplicacion informatica

1. Os centros docentes sostidos con fondos publicos utilizaran a aplicaciéon informatica
Proens para a elaboracién e, de ser o caso, para a modificacién da concrecién curricular,
asi como para a elaboracion, o seguimento e a supervision das programacions didacticas,
para a elaboracion das adaptacions curriculares e para a realizacion das memorias finais
de departamento ou de ciclo.

Esta aplicacion informatica tamén se utilizara para a supervision por parte da Inspeccion
educativa.

2. Co obxecto de facilitar a elaboracion, o arquivamento e a difusion dos plans e
proxectos educativos, asi como de optimizar o procedemento de xestion documental,
cada centro docente incorporara os plans educativos de biblioteca, de lectura e de acti-
vidades fisicas e habitos saudables a aplicacidn informatica que a conselleria pora a dis-
posicion para este fin. Para estes efectos, trasladaranse as instruciéns precisas durante
o curso 2024/25.

Os centros docentes que o consideren tamén poderan empregar a dita aplicacion para
incorporar e/ou elaborar outros plans ou proxectos que estean configurados nela.

Disposicion adicional primeira. Exencion da area ou materia de Lingua Galega e Li-
teratura

1. De conformidade co artigo 3 da Orde do 10 de febreiro de 2014 pola que se desenvol-
ve o Decreto 79/2010, do 20 de maio, para o plurilingliismo no ensino non universitario de
Gallicia, o alumnado procedente doutras comunidades auténomas ou dun pais estranxeiro
que se incorpore ao sistema educativo de Galicia no quinto ou no sexto curso de educa-
cion primaria, en educacion secundaria obrigatoria ou en bacharelato podera obter unha
exencién temporal da cualificacion das probas de avaliacion da materia de lingua galega
durante un maximo de dous cursos escolares consecutivos.

2. Non tera dereito a exencion o alumnado que realizase estudos en Galicia e curse féra
da Comunidade Auténoma tres cursos completos ou menos e se reincorpore ao sistema
educativo galego.

Disposicion adicional segunda. Eleccion de horarios nos centros de educacion se-
cundaria

1. Coa finalidade de determinar durante o mes de xullo as necesidades de profesorado
que se precisaran no centro para o vindeiro curso, asi como de que os centros dispofan
de mais tempo para a organizacion e planificacion do curso e de que o profesorado cofieza
con maior antelacion as materias, ambitos e/ou médulos que tera que impartir no vindeiro
curso, os centros docentes realizaran, antes do dia 12 de xullo de 2024, unha distribucion
provisional de materias, ambitos, cursos, médulos e, se € o caso, quendas para o cur-
so 2024/25, de acordo cos criterios establecidos na lexislacion vixente.

2. Adireccién do centro enviara antes do dia 17 de xullo de 2024 ao Servizo Territorial de
Inspeccion Educativa unha sintese das necesidades de profesorado a partir da distribucion
provisional realizada. O dito servizo comprobara a sua adecuaciéon a normativa vixente.

3. A partir do 2 de setembro de 2024, os centros docentes realizaran as actuacions re-
feridas a eleccién de horarios que se establecen na lexislacion vixente e, se non houber
ningunha xustificacion motivada que o impida conforme a normativa de aplicacién, con-
firmaran a distribucion provisional de materias, ambitos, cursos, médulos €, se é o caso,
quendas entre o persoal que forma parte dos departamentos.

Disposicion adicional terceira. Uso de recursos tecnoloxicos

O profesorado promovera un uso responsable e seguro dos recursos tecnoléxicos no
proceso de ensino e aprendizaxe, equilibrado respecto doutro tipo de recursos e materiais

e orientado ao logro dos obxectivos curriculares e das competencias clave, especialmente
da competencia dixital.

Disposicion adicional cuarta. Rexistro en XADE

1. As medidas curriculares e organizativas aplicadas reflectiranse nos documentos de
avaliacion do alumnado, coas seguintes iniciais:

— AC: adaptacion curricular.

— AF: agrupamento flexible.

— EC: enriquecemento curricular.
— RE: reforzo educativo.

2. O alumnado ou as nais, 0s pais ou as persoas titoras legais do alumnado menor de
idade poderan presentar unha solicitude motivada ante a direccion do centro para que se
tefia en conta a ausencia temporal do alumnado que realice estudos no estranxeiro durante
alguns meses do curso escolar.

Coa solicitude que se presente achegarase a documentacién que acredite a realizacion
dos ditos estudos e a sua duracion.

Sen prexuizo de que os resultados da avaliacion final deste alumnado se consignen
conforme o numero 3, no caso de que a alumna ou o alumno non poida ser avaliado nal-
gunha das avaliaciéns parciais do curso académico 2024/25, esta circunstancia rexistrara-
se nas actas de avaliacion parcial co termo «Ausencia temporal» (AT).

3. Os resultados de avaliacion expresaranse nos documentos de avaliacién cos seguin-
tes termos:

a) Na educacion infantil: «sen dificultade» (SD), «en proceso» (EP) ou «con dificultade»
(CD).

b) Na educacién primaria: «insuficiente» (IN) para as cualificacions negativas, e «sufi-
ciente» (SU), «ben» (BE), «notable» (NT) ou «sobresaliente» (SB) para as cualificaciéons
positivas. A estes termos achegaraselles, con caracter informativo, unha cualificacién nu-

mérica, sen empregar decimais, nunha escala de un ao dez, coas seguintes corresponden-
cias: insuficiente: 1, 2, 3 ou 4; suficiente: 5; ben: 6; notable: 7 ou 8; e sobresaliente: 9 ou 10.

c) Na educacién secundaria obrigatoria: «insuficiente» (IN) para as cualificacions ne-
gativas, e «suficiente» (SU), «ben» (BE), «notable» (NT) ou «sobresaliente» (SB) para
as cualificacions positivas. A estes termos achegaraselles, con caracter informativo, unha
cualificacion numérica, sen empregar decimais, nunha escala de un a dez, coas seguintes
correspondencias: insuficiente: 1, 2, 3 ou 4; suficiente: 5; ben: 6; notable: 7 ou 8; e sobre-
saliente: 9 ou 10.

d) No bacharelato: cualificaciéns numéricas de cero a dez sen decimais; consideraranse
negativas as cualificacions inferiores a cinco.

Cando o alumnado non poida ser avaliado dunha materia de segundo curso por estar
pendente de ser aprobada a materia de continuidade do primeiro curso, a materia de se-
gundo consignarase co termo «Pendente» (P) na avaliacion final ordinaria. A dita materia
consignarase cunha cualificacion numérica de cero a dez sen decimais na avaliacion final
extraordinaria.

Cando o alumnado non se presente as probas extraordinarias consignarase «Non
presentada/o» (NP).

4. As materias validadas consignaranse co termo «Validada» (CV) e as materias con
exencion consignaranse co termo «Exenta/o» (EX).

As materias pendentes de validacién por ter que presentarse a acreditacion da supera-
cion da correspondente materia das ensinanzas profesionais de musica ou de danza antes
da data da ultima sesion de avaliacion consignaranse co termo «Pendente» (P) nas avalia-
cions parciais e, de ser o caso, na avaliacion final ordinaria do bacharelato.

Cando o alumnado non acredite a superacion da correspondente materia das ensinan-
zas profesionais de musica ou de danza, consignarase como «Non presentado» (NP) na
avaliacion final da educacion secundaria obrigatoria ou na avaliacion final extraordinaria do
bacharelato.

Disposicion adicional quinta. Inspeccion educativa

A Inspeccion educativa velara polo cumprimento das medidas recollidas nas presentes
instrucions e prestara apoio e asesoramento aos centros educativos na sua implementa-

cion e en todo aquilo que, dentro das suas funciéns, facilite a mellora da atencién educativa
do alumnado.

Disposicion derradeira primeira. Presentacion de solicitudes por sede electronica

As solicitudes de autorizacion recollidas nesta resolucion enviaranse a través da sede
electrénica empregando unha solicitude xenérica (cédigo do procedemento PR0O04A) diri-
xida & Direccion Territorial de Educacion, Ciencia, Universidades e Formacion Profesional
correspondente, indicando no asunto relacionado o motivo da solicitude.

Disposicion derradeira segunda. Difusion

As direccions dos centros docentes que impartan estas ensinanzas arbitraran as medi-
das necesarias para que esta resolucion sexa cofecida por todos os membros da comuni-
dade educativa.

Disposicion derradeira terceira. Entrada en vigor

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 23 de maio de 2024

Judith Fernandez Novoa
Directora xeral de Ordenacion e Innovacion Educativa

